
నదె చూడుఁడని చల్లునమ్మాత్రలోన - పొదలి భుగుల్భుగుల్భుగులన నెగసి

గ్రుడ్డిగోవిందుని గుడిసెయుఁగమరె - దొడ్డభాస్కరునిల్లు దొడిఁదొడిఁగాలె

కొమ్మనఘటశాసి కొంపయుఁ గమలె - బమ్మనభట్టిల్లు భగ్గన మండె

వామనప్పనయిల్లు వాసము ల్సిక్కె - సోమయాజులయిల్లు సురసురఁగమరె

త్రేదులవారిల్లు దెరువునఁగలసె - నాదిత్యకూచియి ల్లప్పుడ పొలిసె

మచ్చతాడనయిల్లు మంటిపాలయ్యె - బచ్చలికేశవుపాకయు మడిసె

వాసుదేవునియిల్లు వహ్నిసేకొనియె - మాసకొమ్మనయిల్లు మసిమసియయ్యె

వసిగొని సన్న్యాసివామనమఠము - వసదిమంటపమును బసుమానఁగలసెఁ

గుశదర్భపిన్నయ్యకొంప పైఁజిచ్చు - నశనంబువారియి ల్లది యందికొనియె

మసలి యిండులతోన మడిసెడువారు - వెసనేఁగుదెంచుచు [1]వెండీల్గువారు

తలలం[2]టుకొని కాలఁదల్లడపడుచు - నిల గుళ్లలోపలి కేఁగెడువారు

గడ్డము ల్మీసలు గమరంగ నచటి - గడ్డిగబావులు గని యుర్కువారు

చీరలు దరికొనఁజిడిముడిపడుచు - మారారిభక్తుల మఱువుగొన్వారు

మించఁగాలకమున్న మృడుభక్తులిండ్లఁ - బంచలఁ బెరడులఁబొంచుండువారు

తనువుల శిఖి దరికొని కాలఁగాలఁ - జని చని భక్తుల శరణనువారు

పఱుపకమును బిబ్బ బాచయ్యగారి - పిఱుఁదన నిల్చి యుబ్బఱి మ్రొక్కువారు

చిచ్చునవెడవెడ వెచ్చుచు సగము - సచ్చియు నిబ్భంగి సగము సావకయుఁ

యడ్డగాలైతన దొడ్డనకూచి - బొడ్డు రాఘవభట్టు గడ్డము పెద్ది

		 ఈ పేజీలో చివరి మార్పు 26 డిసెంబరు 2020న 10:34కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

